
Málskostnað fyrir yfirdómi þykir áfrýjanda eftir 
þe8sum úrslitum eiga að greiða stefnda, og ákveðst 
hann 30 kr. 

Þ v í d æ m i s t r é t t v e r a : 

Gestaréttardóminum skal óraskað. Áfrýjandí 
H. Söbstad greiði stefnda Fr. Wathne 30 krónur 
í málbkostnað fyrir yfirdómi. 

Dóminum að fullnægja áður liðnar séu 8 vik-
ur frá löglegri birtingu hans, að við lagðri laga-
aðför. 

Mánudaginn 22. febrúar 1915. 

Hr. 43/1914. Hreppsnefnd Holtahrepps-
gegn 

Hreppsnefnd Asahrepps* 

D ó m u v : 
Mál þetta höfðaði hreppsnefnd Holtahrepps í 

Rangárvallasýslu, með stefnu, útgefinni 11. janúar 
1913, fyrir aukarétti nefndrar sýslu gegn hrepps-
nefnd Ásahrepps i sömu Býslu, til að fá hana dœmda 
til að viðurkenna sameignarrétt Holtahrepps með 
Ásahreppi að svo nefndum Holtamanna-afrétti. Var 

29* 

málinu ráðið til lykta með dómi aukaréttarins, sýslu-
manns og 4 meðdómsrnanna, uppkveðnum 24 marz 
f. á., á þá leið, að því var vísað frá réttinum, og 
málskostnaður látinn falla niður. 

Þessum dómi heflr áfrýjandi, hreppsnefnd Holta-
hrepps, skotið til yfirdómsins, með stefnu dags. 14. 
sept. f. á. og krafist þess, að hinn áfrýjaði dómur 
verði dæmdur ómerkur og málinu vísað heim í hér-
að til dómsálagningar að efni til, eins og það var að 
loknu réttarhaldi 17. janúar f. á. og að hin stefnda 
hreppsnefnd verði fyrir hönd Asahrepps dæmd til að 
greiða málskostnað fyrir yfirdómi, eftir mati réttar-
ins. En af hálfu hreppsnefndar Ásahrepps og dóm-
endanna, er dæmt hafa í málinu og látið mæta í 
yfirdómi, er þess krafist, að aukaréttardómurinn 
verði staðfe8tur og áfrýjandi dæmdur til að greiða 
nefndinni og dómendunum málskostnað fyrir yfir-
dómi, eftir mati réttarins. 

Hreppar þeir tveir, Holtahreppur og Áaahrepp-
ur, er í máli þessu eiga, voru áður eitt hreppsféJag, 
Holtamannahreppur, og átti sá hreppur í félagi 
eða sameign með Landmannahreppi uppreksturslönd 
þau norður og austur af Landsveit, er nefnd eru 
Landmanna-afréttur og Holtamanna-afréttur. Með 
landshöfðingjabréfi 11. júlí 1892 var samkvæmt 23. 
gr. tilskipunar um sveitastjórn á íslandi 4. maí 1872, 
eftir ósk hreppsnefndarinnar' og tillögum sýslunefnd-
arinnar Holtamannahreppi skift í nefnda 2 hreppa, 
og er í bréfinu mælt fyrir um skifting á eignum, 
skuldum og sveitarþyngslum hreppsins milli hinna 
nýju hreppa, og hinum nýju hreppsnefndum falið að 

framkvæma þá skiftingu, og þvi næst segir i bréf-
inu: »verði ágreiningur út af skiftingunni skal 
skorið úr honum af sýslunefndinni, som einnig á-
kveður um fjallskil hreppanna og afrétti«. 

Sama ár, 29. nóveraber, komu hreppsnefndir 
Landmannahrepps, Holtahrepps og Asahrepps saman 
á fund, og gerðu þar samþyktir um upprekstur, 
úrgangsfé og refaveiðar á afréttunum, og hnígur 
málfærslan í héraði aðallega að því, hvernig skilja 
beri þessa fundargerð. En hinsvegar kom eigi fyrir 
undirréttinum neitt fram um það, að sýslunefndin 
hefði haft afskifti af afréttarmálinu, svo sem henni 
bar, samkvæmt landshöfðingjabréfinu. Aukaréttur-
inn leit svo á, að það væri að taka fram fyrir hend-
ur sýslunefndarinnar eða hins umboðslega valds að 
byggja dóm um skiftingu afréttarins á öðrum grund-
velli en ákvörðun sýslunefndarinnar, og vísaði fyrir 
þá sök málinu frá dómi. 

Með því að úrskurður um skifting Holtamanna-
hrepps og afrétta þeirra, er hreppurinn átti, bar, 
samkvæmt löggjöfinni. undir umboðsstjórnina, en eng-
in grein var fyrir þvi gerð fyrir undirréttinum, að 
rétt stjórnarvald, sýslunefndin, hefði fjallað um mál-
ið eða gert ákvæði um það, samkvæmt landshöfð-
ingjaúrskurðinum 11. júli 1892, þá var það rétt að 
héraðsdómurinn taldi sig eigi bæran um að leggja 
dóm á raálið og vísaði því frá réttinum. Það ber 
því að staðfesta hinn áfrýjaða dóm, einnig ákvæði 
hans um málskostnað. 

Eftir málavöxtum þykir rétt að áfrýjandi greiði 
stefnda, hreppsnefnd Ásahrepps, málskostnað fyrir 

yfirdómi, og ákveðst hann 30 kr. En eigi þykir 
ástæða til að dæma héraðsdómendunum málskostn-
að, með því að þeim var eigi stefnt til ábyrgðar. 

Þ v í d æ m i s t r é t t v e r a : 

Aukaréttardómurinn á að vera óraskaður. Á-
frýjandi, hreppsnefnd Holtahrepps, greiði stefnda, 
hreppsnefnd Ásahrepps, 30 krónur í málskostnað 
í'yrir yfirdómi áður en liðnar séu 8 vikur frá 
iögbirtingu dóms þessa, að viðlagðri laga-aðför. 

Mánudaginn 8. marz 1915. 

Nr. 39/1914. Guðmundur Jónasson 
gegn 

Boga Magnussen. 

D ó m u r : 
Þegar mál þetta var tekið fyrir í yfirdóminum 

16. nóv. f. á. fekk áfrýjandi, með samþykki stefnda, 
frest til málsútlistunar til 1. þ. m. í 2. réttarhaldi 
málsins síðarnefndan dag beiddi áfrýjandi aftur um 
frest til málsútlistunar til 12. apríl þ. á., af þvi að 
hann hefði ekki getað fengið dómsgjörðir í málinu, 
og studdi þá beiðni sína við símskeyti, dags. 27. f.m. 


